
A midi, M. le Ministre est entré dans Ia salle précéde
des Inspecteurs de ’Académie de Paris, du Conseil acadeé-
mique, des Inspecteurs généraux des études, et du Conseil
royal de I'Instruction publique.

La séance étant ouverte, M. Regnier, professeur de rh¢-
torique au Collége royal de Charlemagne, a prononcé le
discours suivant:

Quas hodie partes sustineo, easdem illas quanto olim omnium assensu egerit,
tunc admodum adolescens, illustrissimus ille hodierni nostri consessus preses,
multi me nunc audiunt qui meminere. Meministi tu quoque , summe Universilatis
rector, hujus diei, quum, tuam velut auspicatus eloquentiam, nondum poteras
pravidere quem olim campum esset habitura, in quo excurreret et, quanta est,
cognosceretur. Meministi, et, quamvis nobiliores tibi triumphos pepererit egregia
illa tua dicendi facuitas, non dubito quin libenter fatearis te non sepe suaviores
ex ingenio fructus percepisse quam quum solemnis ilfe discentium et docentium
ceetus, postquam, dicta oratione, consedisti, quam sibi satisfecisses unanimi plausu
declaravit, et commune judicium suo confirmavit eximius ille dicendi artifex
et judex qui tunc temporis, quod tu hodie, dignissimus ille quoque, munus
exsequebatur. :

Quod ad me attinet, mihi parum hujus tanti exempli commemoratione con-
sulere videor, auditores ornatissimi, quum non alio mihi nomine vestram bene-
volentiam conciliare possim, quam si, qua via nulii non hic patet oratori, vos
attendere jubeam, quam difficilem provinciam susceperim, et quas in angustias
ille adducatur cui viris doctissimis et omni studiorum laude cumulatis suam ap-
probandi orationem incumbat necessitas, quum nunquam antea , nisi coram disci-
pulis, verba fecerit.

At ne vos quidem, discipuli fectissimi, ut plane quod sentio eloquar, qua so-
leo fiducia nunc aspicio. Qua enim vestra mihi circumfunditur frequentia, huic
inusitatus quidam accedit splendor et insolita auctoritas ex hac solemni celebri-
tate; tum verendum nescio quid vobis addunt primz istz et tam hon spei co-
ronz, quas tam r_nuilis ilfis vestris capitibus jam impositas videre mihi videor : ut
qui nunquam vos intueri timuerim aut alloqui, nunc mihi nonnihil, si incidant
in vos oculi, desit securitatis, et mihi videar huic meo impar muneri, nisi ves-
tram faventium adhortationem non omnino mihi defuturam confiderem.

Hanc enim mihi sumpsi vos alloquendi materiam, qua:, quum vix ulla magis
ad nostram mtatem pertineat, vobis, spero, non displicebit, et ostendere aggre-
diar quantum inter scriptorem interesse debeat et extemporalem oratorem, inter
accuratam styli diligentiam et vel felicissimam dicendi temeritatem; atque , quum
hac ita sint, quam male de Titteris mereatur, si quis legem illam in scribendo
negligat. :

Id profecto nobis jure ac merito gratulamur, quod apud nos hodie, ut Romz
olim et Athenis, viris disertis rostra pateant, unde praclara ista civitatum gu-
bernatrix eloquentia animos ad nutum agat et moveat. O vere dignam aream in
qua facundia exerceatur, et ingenium exsultet, ac totis utatur viribus! Hic enim
magna et nobiles oratoribus suppetunt dicendi cause; hic nihil fictum aut prate-
ritum vocatur in disceptationem ; vera omnia et prasentia, et qua ad maximas
reipublicee utilitates pertineant, Hac vera eloquentie facies, non imago; hic
ferro, non rudibus dimicatur; neque enim levia aut ludicra petuntur premia,
sed de hoc fere agitur, et acerrimis nonnunquam studiis, quod quum ad patrize
fibertatem ac salutem intersit, eos animo stimulos addat, qui nisi sub pectore
vertantur, languescit et jacet omnis facundia, Hic denique potissimun: eloquentia,
ut ait Tacitus , sicut flamma, materia alitur, et motibus excitatur, et urendo cla-
rescit.

Praterea nullum est eloquendi genus, quod non in publicis nostris consiliis
quanta est rerum varietas , dare possit sui documentum ; nec ullus ingenii color,
cui non multe ad famam et utilitatem prabeantur opportunitates; seu quis rerum
prudentia valeat et séntentiarum pondere, seu verborum splendore et copia luxu-
riet, seu ferventi feratur alius impetu, seu subtili mentis acumine cuncta perspi-
ciat. Ea sunt publica hzc rostra, unde sibi faciat audientiam quum qui, accurata
et diu cogitata dicturus, paratam agendi copiam domo afferat, tum si quis, aut
animo aut usu promptior, ex tempore quz poscal tempus inveniat et effundat.

Expeditus ille autem et extemporalis orator hic in suo quasi regno dominari,
unusque cmnium ad cunctos certaminum casus mihi videtur adstare paratissimus
et in aciem omnibus armis instructus exire. Unus omnium nullos incursus refor-
midat, et ictus commodissime nunc sustinet aut effugit, nunc intentat aut infert.
Videte quam non vagine adhareat gladius, quam facili motu, vix injecta dextra,
nudatus fulgeat, et modo impugnantium tela retundat, modo adversarios ultro im-
petat ac proturbet. Ex quacunque parte coortus aliquis nostrum hunc militem
aggrediatur, non pugnam ille detrectabit, nec, dilata in crastinum defensione,
domum revertet meditaturus quo vulnere acceptum vulnus die proxima ulciscatur.
Nihil est tam fortuitum quo imparatus opprimatur; nihil tam inexspectatum quod

